
Hauspo zaharrak

Euskal Herriko Trikitixa Egunean giro ona nagusi

Maiatzaren 4an, eguzki ederra lagun, hainbat trikitizale eta trikitilari bildu ziren
Etxarri-Aranatzen. Trikitixa Egunak, ordea, beste eszenatoki batzuk ere ezagutu ditu.
Pasaia, Gasteiz, Getxo eta iaz Zamudion ospatutakoa gogorarazteak ez digu kalterik
egingo, beraz. Aurtengo hau Nafarroako Trikitixa Elkarteak antolatu du, eta Euskal
Herriko txoko askotatik hurbildu da jendea bertara. Hain zuzen ere, trikitixa-eskola
askok jardun zuten bazterrak alaitzen. Han izan ziren Gipuzkoa aldetik Irun-Oiartzun-
Tasaia inguruko jendea, Asteasuko koadrila, Azkoitiko beste hainbat lagun eta Eibarko
trikitixa-eskola, baten batzuk aipatzearren. Bizkaitik, berriz, Zamudio eta Berrizkoek
egin zuten bisita, esaterako. Arabatik, gasteiztarrak hurbildu ziren, eta Nafarroakoek
ere, nola ez, bete zuten beren lana, Lesaka ingurukoak, lturengoak eta beste hainbat
tokitakoak kontuan hartuta. Azkenik, iparraldetik ere hurbildu zen trikitixa-eskola bat.
Denen artean giro bikaina jarri zuten goiz partean. Guztira 19-20 bat trikitixa-eskola
bildu ziren, tartean baita lagun koadrilaren bat ere, eta hauen esku geratu zen goizeko
giroa berotzea,

Lehenengo trikiti doinuak entzun ondoan, bazkaritan mila bat lagun bildu ziren,
nahiz eta egun osoan jirabiran jende gehiago ibili. Arratsaldean, berriz, bostetatik aurrera,
erromeriari eman zitzaion hasiera. Bidea urratzea Epelde eta Larrafiagak osatutako
bikoteari egokitu zitzaion, eta ordubete inguruko saioa biribildu zuten. Ondoren,
Kataluniako talde batek hartu zuen lekukoa, soinu diatonikoa eta biolinak lagun. Hauen
ondotik, hasi bezalaxe, egunari bukaera erromeriaz erromeria eskarmentu handia duen
bikoteak eman zion, Epelde eta Larrafagak osatutakoak alegia.

Bestalde, Juan Mari Beltranen erakusketa ere ikusgai izan zen kultur etxean
eta jende asko bildu omen zen. Antolatzaileen esanetan, giro ederra izan zen
egun honetan, eguraldiak berak ere lagundu baitzuen, eta pozik daude oso. Hori
dela eta, antolatzaile lanetan aritutakoek trikitixa-eskola eta lagun guztiei eskerrak
eman nahi dizkiete beren parte-hartzeagatik.

Trikitixa Eskola asko jardun
ziren bazterrak alaitzen

Honetaz guztiaz gain, zozketa batean parte hartzeko aukera ere izan zuten bertan bildutakoek. Dena dela, jakingo duzue
honezkero egunean bertan ezin izan zutela zozketa hori egin. Ondorenean, ordea, jarri gaituzte zenbaki saridun bien jakinaren

gainean. Honako hauexek dira zozketan saridun suertatu diren zenbakiak:
Trikitixari dagokion zenbakia: 0320
Panderoari dagokion zenbakia: 2985
Zorionak saridun izan zaretenoi eta ekin trikitia jotzeari!

EHTE Allemendi 1, 20800 ZARAUTZ Tel.: 943 83 28 28
http://www.trikitixa.net trikitixa@trikitixa.net

hitzaldi eta mahai-
inguruak udazkenean
Euskal Herriko Trikitixa Elkarteak

antolatu ditu irailaren 30etik urriaren
3rako. Donostiako Koldo Mitxelena
kulturunean izango dira, 19.30etik
21.00ak bitarte. Trikitixaren inguruan
lanean diharduten hainbat lagunek
parte hartuko dute mahai-inguru
hauetan, eta, parte-hartzaileen
ekarrien bidez, eztabaida eragitea da
xedea.

Mahai-inguruak ez ezik, hitzaldiak
ere prestatu nahi dira. Gainera, hitza
eta musika uztartzeko bidean, musika
saioren bat ere gehitu nahi da. Dena
den, oraindik ere puntu guztiak lotu

alean emango dugu zehatz-mehatz
egitarau osoaren berri,

Musika Eskolakoen gurariz.

Koldo Mitxelenan
|

trikitixari buruzko jardunaldiak |

edo zehazteke daudenez, hurrengo |

Nabarmentzekoa da jardunaldi- |
topaketa hauek abenduaren 16tik |
19ra Bilbon egingo direla, Bilboko |

Davide Conte-ren ikastaroa ekainaren 9tik 13ra

Italia helgoaldeako musikari hau ekainaren 9tik 13ra bitartean izan da gurean, berak
bizitakoa besteri irakatsi nahian. Euskal Herria probintziaz probintzia bisitatu du, izan ere,
Nafarroan, Gasteizen, Bizkaian, Gipuzkoan eta Iparraldean izan baita. Oro har, irakasle
edo pandero-jotzaileentzat diren tailerrak eskaini ditu.

Davide Contek musika tradizionalaren erraiak arakatu eta jendaurrean erakustea nahi
izan du. Festarik festa hainbat jaialditan parte hartu du, eta pixkanaka-pixkanaka bere estiloa
lantzen joan da, betiere musikaren jatorriari helduta.

lazko Trikitixa Jaialdian Andrea Russorekin (akordeoi diatonikoa) batera ikusi ahal izan
genuen Kursaalen, eta hainbat taldetan parte hartu du: besteak beste, Cantica Popularia
eta Tamburi del Vesuvio taldeetan. lkastaroan mediterraneoan zehar egin du ibilaldia, bertako
erritmo eta teknika tradizionalak irakasteko asmoz. Hauek dira, beste batzuen artean, irakatsi
dituen perkusio-instrumentu eta teknikak: Tamburello (Pizzica salentina, Tarantella), Tammorra
napoletana etaTamburi arabi (Duf, Reik, Bendir).
Davide Conte

Nazioarteko Trikitixa
Jaialdia Kursaalen

Trikitixa Jaialdia antolatuko da aurten ere azaroaren
22an, Kursaal Entzutokiko Ganbera Aretoan (Kubo Txikia),
trikitilari belaunaldi berriei eta oro har trikitizale orori
bultzada ematea xede hartuta. Jaialdi bizi bat antolatu
nahi da eta Euskal Herriko hainbat belaunalditako
trikitilariak biltzea da helburua. Joera berriko trikitixa ere
gonbidatu nahi du Trikitixa Elkarteak bertara.

Kursaal-en izango den jaialdi honek beste xede bat
ere badu, kanpoko trikitilariak ezagutaraztea. Soinu
diatonikoa munduan beste hainbat bazterretan ere jotzen
da, eta, nazioarteko harremanak lantzeko, beste tokietako
soinu-jotzaileak ezagutzea da bidea. Izan ere, Trikitixa
Elkarteak badu harremanik hainbat herrialdetako soinu-
jotzaileekin eta belaunaldi gazteen artean komunikazio
hori eragiteko ezin egokiagoa den aukera hau aprobetatu
nahi luke.

Bestalde, ekitaldi honetan tradizionaltzat hartzen den
eraketari, hots, trikitixa eta panderoz osatzen den bikoteari,
indarra eman nahi zaio, Izan ere, eraketa xume horrek
aukera ugari eskaintzen ditu. Baina berrikuntzarik ere
izango da, gauza jakina baita trikitixa ez dela soilik soinu
diatonikoarekin egin. Horrexegatik, iaz soinu handia
jotzen duen musikari batek parte hartu zuen bezalaxe,
aurten dultzaineroen txanda izango da.

Trikitilari
profesionalen topaketak

Trikitilari profesionalen topaketei
jarraipena eman nahian, datorren bilera
ekainaren 27an (ostirala) egingo da,
11.00etan, Trikitixa Elkarteak Zarautzen
duen lokalean.

Euskal Herriko Trikitixa Elkarteak abian
jarritako ekimen honetan, oraingoan, Metak
disketxeko Jitu eta Zulu izango dira, diskoa
argitaratzeko orduan edozein musikariri
sortzen zaizkion zalantzak argitzeko asmoz.
Hona hemen argitu nahi izango dituzten
hainbat puntu: lehenengo pausoa nola egin,
enpresa eta artistaren arteko harreman hori
nola gauzatu alegia, disko baten aurrekontua
zenbatekoa den, azala, abesti-zerrenda,
ekoizlea eta musikariak nork aukeratzen
dituen, kontratuak nolakoak izaten diren,
enpresaren gastuak zenbatekoak diren,
banaketa-kontuak, diskoaren ustiaketa
(lehenengoaren ondorengo edizioak,
bildumak, baimen bereziak), egile-eskubideal,
hau da, diskoa norena den... Gai hauek eta
gehiago jorratuko dira Fuskal Herriko Trikitixa
Elkarteak Zarautzen duen lokalean, trikitilari
profesionalen mesedetan,

SOINUAREN LIBURUTEGIA: 4. alea Sakabi trikitilari azpeitiarraren omenez

Euskal Herriko Trikitixa Elkarteak 2001. urtean martxan jarri
zuen proiektua dugu Soinuaren Liburutegia sail hau. Aurten
liburu-disko hau Faustino Azpiazu “Sakabi” trikitilariaren omenez
egitea erabaki da. Lasturko Sakabi baserrian jaiotako trikitilari
hau 13 urte zituela hasi zen Jose Mari Aranberri “Madari
Txikiarekin” soinua jotzen.

Sakabiri eskainitako liburua osatzeko, elkarrizketak hartu dira
oinarri, eta aurten Inigo Aranbarri arduratuko da bilketa lana
egin eta liburua idazteaz. Azkoitian jaio zen Inigo Aranbarri,
eta, ingurua oso ondo ezagutzen duenez, pertsona aproposa da
proiektu hau gauzatzeko.

Bestalde, Sakabiren oihartzuna beste musikari batzuengana
ere heldu da; Juan Carlos Perezek berak ekartzen du gogora
“Atlantic River” kantan:

“Ez ezak esan polita ez dela Egafiazpi kantatzen
Sakabiren Larrinaga-Guerriniarekin
eta gero atseden bat hartzen duenean”

Sakabi eta Eganazpi Azpeitiko trikitixaren lekuko izan dira.
Hori dela bide, Euskal Herriko Trikitixa Elkarteak omenaldia
egin zion Sakabiri hil zen urte berean (1995), Azpeitiko
pilotalekuan.







